
NOVO!
UPUTE AUTO-ŠKOLAMA I 
KANDIDATIMA ZA POLAGANJE VOZAČKOG ISPITA
    U skladu sa Pravilnikom o izmjenama i dopunama pravilnika o uvjetima i načinu sticanja licence („Službeni glasnik BiH“, broj: 13/13), Ministarstvo za obrazovanje, nauku i mlade Kantona Sarajevo je licenciralo dovoljan broj ispitivača iz pružanja prve pomoći, te su na taj način stečeni uvjeti za organiziranje gore pomenutog ispita i kao što smo Vas obavjestili, prvi termin je u ČETVRTAK 16.10.2014. godine. Kako ne bi bilo nejasnoća, nedoumica o prijavi ispita, u prilogu Vam dajemo upute:


Pravilnikom o  načinu i uvjetima organiziranja ispita za vozača motornih vozila (,,Službeni glasnik Bosne i Hercegovine'', broj 46/12) je propisano da se ispit za vozača motornog vozila polaže  iz slijedećih oblasti:

a) prve pomoći,

b) propisa o sigurnosti saobraćaja na cestama, sa osnovama poznavanja motornih i priključnih vozila - TESTOVI i
c) upravljanja motornim vozilom.


I - Da bi kandidat za vozača motornih vozila pristupio polaganju vozačkog ispita, neophodno je da izvrši prijavu na obrascu koji je dat u prilogu. Obzirom da redoslijed polaganja ispita iz prve pomoći i propisa o sigurnosti saobraćaja na cestama, sa osnovama poznavanja motornih i priključnih vozila – TESTOVI nije propisan, kandidat može da prvo polaže bilo koji od ova dva ispita. Prilikom prvog prijavljivanja ispita za vozača motornog vozila, uz Prijavu, kandidat prilaže slijedeću dokumentaciju:

a) kopiju lične karte,

b) uvjerenje o zdrastvenoj sposobnosti za upravljanje motornim vozilom koje ne smije biti starije od godinu dana,

c) potvrdu autoškole o završenom osposobljavanju iz poznavanja propisa o sigurnosti saobraćaja na cestama (ukoliko se kandidat odlučio da prvo polaže ispit iz propisa o sigurnosti saobraćaja na cestama, sa osnovama poznavanja motornih i priključnih vozila – TESTOVI),

d) potvrdu o završenom osposobljavanju iz pružanja prve pomoći (ukoliko se kandidat odlučio da prvo polaže ispit iz pružanja prve pomoći),

e) dokaz o plaćenim troškovima za polaganje ispita,

f) dokaz o mjestu prebivališta (CIPS obavještenje, prijava)

g) ovjerenu fotokopiju vozačke dozvole za kategoriju koju posjeduje ili uvjerenje o položenom vozačkom ispitu.

Strani državljani koji imaju odobren boravak ne kraći od šest mjeseci uz pobrojane dokumente prilaže dokaz o odobrenom boravku (Rješenje Odjela za strance) i ovjerenu kopiju pasoša.
         II - Kod prijavljivanja drugog ispita, kandidat uz prijavu dostavlja slijedeću dokumentaciju:

a) uvjerenje o zdrastvenoj sposobnosti za upravljanje motornim vozilom koje ne smije biti starije od godinu dana (na uvid),

b) potvrdu o završenom osposobljavanju iz ispita za koji se prijavljuje,

c) Uvjerenje o položenom ispitu (iz pružanja prve pomoći ili poznavanja propisa o sigurnosti saobraćaja na cestama),

d) dokaz o plaćenim troškovima za polaganje ispita,

e) ovjerenu fotokopiju vozačke dozvole za kategoriju koju posjeduje ili uvjerenje o položenom vozačkom ispitu.


   III - Nakon što kandidat položi ispit iz pružanja prve pomoći ili propisa o sigurnosti saobraćaja na cestama, sa osnovama poznavanja motornih i priključnih vozila – TESTOVI, stiče uvjete za polaganje ispita iz upravljanja motornim vozilom. Uz Prijavu, kandidat je obavezan dostaviti i slijedeću dokumentaciju:

            a) uvjerenje o zdrastvenoj sposobnosti za upravljanje motornim vozilom koje ne smije biti  starije od godinu dana (na uvid),

b) potvrdu autoškole o završenom osposobljavanju iz upravljanja motornim vozilom,

c) Uvjerenje o položenom ispitu iz pružanja prve pomoći,

d) Uvjerenje o položenom ispitu iz poznavanja propisa o sigurnosti saobraćaja na cestama

e) dokaz o plaćenim troškovima za polaganje ispita,

f) ovjerenu fotokopiju vozačke dozvole za kategoriju koju posjeduje ili uvjerenje o položenom vozačkom ispitu.

Još jedanput Vas napominjemo da će se polaganje ispita iz pružanja prve pomoći odvijati ČETVRTKOM u tri termina i to u: 17:30, 18:00 i 18:30 sati.
Prijavu za polaganje ovoga ispita, potrebno je izvršiti u dane koji su inače predviđeni za prijavljivanje ispita (ponedjeljak, srijeda i petak), a najkasnije u SRIJEDU.
Raspored polaganja će biti oglašavan SRIJEDOM poslije 15:00 sati, putem web- site-a Ministarstva www.mon.ks.gov.ba, gdje možete pronaći i katalog testovnih pitanja iz ove oblasti.


      Kandidati koji polože ispit, uvjerenje uz ličnu kartu, mogu preuzeti UTORKOM I ČETVRTKOM u terminu OD 10,00 DO 15,00 SATI (prijemna kancelarija Sektora za saobraćaj i edukaciju, ul. Obala Kulina bana br. 4 – prizemlje).

